
I  Organisašuvdna 
 
 
1  SÁMI OAHPPOLÁVDEGODDI - SOL 
 
Sámi Oahppolávdegoddi -SOL lea Stuoradikkis dohkkehuvvon oahppoorganisašuvdnan  mii 
oažžu stádadoarjja " 1976 Rávisolbmuid oahppolága” vuođul bokte.  
Váldodoaibma lea fállat rávisolbmuid oahpahusa sámiide, muhto maiddái fállat servodahkii 
dieðuid  sámiid ja sámi dilalašvuoðaid birra.  
 
Sámi Oahppolávdegottis – SOL:as lea Norgga Sámiid Riikkasearvvi (NSR) 
miellahttoorganisašuvdna. NSR:a riikkačoahkkin lea oahppoorganisašuvnna alimus váldi. 
Riikkačoahkkin vállje oahppolávdegotti mii doaimmaha SOL:a práktihkalaš barggu 
riikkačoahkkimiid gaskka.  
 
 
2  STIVREJEADDJIT   
 

2007 Jahkečoahkkima rádjái 
Jođiheaddji 
Kirsti Guvsám   - Oslo sámiid searvi    (2006-2008) 
Nubbinjođiheaddji 
Per Grønvoll   - Mátta-Trøndelaga ja Hedmarkku samiid s  (2006-2007) 
Miellahttu 
Berit Anna Gaup  - Áltta sámiid searvi    (2006-2008) 
 
Varrelahttu 
1. Nanna Thomassen  - Stuornjárgga Sámenuorak   (2006-2007) 
2. Olav Andersen  - Iinná ja biras Sámiid Searvi   (2006-2007) 
3. Wenche Nergård  - Sáltto Sámesiebrre – NSR   (2006-2007) 
 

Maŋŋil 2007 jahkečoahkkima  
Jođiheaddji 
Kirsti Guvsám   - Oslo sámiid searvi    (2006-2008) 
Nubbinjođiheaddji 
Per Grønvoll   - Mátta-Trøndelaga ja Hedmarkku samiid s  (2007-2009) 
Sirivralahttu  
Berit Anna Gaup  - Áltta sámiid searvi    (2006-2008) 
 
 
Varrelahtut: 
1. Nanna Thomassen  - Stuornjárgga Sámenuorak   (2007-2008) 
2. Torbjørn Jensen         (2007-2008) 
3. Kristin Sara   - Sør-Trøndelag og Hedmark sameforening  (2007-2008) 
 

II  Ulbmildoaimmat áigodagas 

1  OAHPPOLÁVDEGOTTI ČOAHKKIMAT 
 
Oahppolávdegoddi lea 2007:is doallan 2 stivračoahkkima ja gieðahallan 20 ášši. 
 
Muhtin áššit máid oahppolávdegoddi lea gieđahallan: 

• Strategiija Tron-lávdegotti čoahkkimii miessemánu 31.b. 
• Struktuvrabarggut SOL:as ja NSR:as. 
• Strategiija ja vejolašvuođat Sámefoandda ruđaid almmmuhan oktavuođas 
• Cealkámus Tron-rapportii. 

 
 
2 OAHPPOLÁVDEGOTTI MIHTTOMEARIT  

JA DOAIMMAT 
 
2.1  Álgosátni  
Rávisolbmuid oahppo-láhka dadjá ahte leat ovttaskas olbmo dárbbut mat galget leat vuoððun 
oahpahussii. Rávisolbmuid-oahpahusa bokte beassá guhtege áimmáhuššat iežas čehppodaga, 
vai beassá hutkáivuođa ja máhtolašvuođa geavahit positiivvalaččat . Oahppolihtuin lea 
vejolašvuohta veahkehit ovttaskas olbmo su eallindilistis. Álbmotčuvgehus máksá ahte addit 
olbmui máhtolašvuođa ja návccaid birgehit iežas eallin-dilálašvuoðas. Oahppolihtuid hástalus 
leage bidjat álbmotčuvgehussii sisdoalu mii adda ovttaskas olbmo eallimii ulbmila.  
 
Sámi oahppolávdegoddi – SOL bargá sámiid ektui álbmotčuvgehusain ja rávisolbmuid- 
oahpahusain.  SOL:a geatnegasvuohta lea nannet ja ovddidit sámi iešdovddu ja kultuvrra. 
Ovttaskas olbmui galgá addot vejolašvuohta oahpahusa bokte fievrridit viidásit sámi 
kulturárbbi, giela, duoji, dáidaga ja eallinvuogi. SOL:a álbmotčuvgenbargu lea odne veahkkin 
bisuheamen árbevirolaš sámi máhtolašvuođa ja oahpahanvugiid mat leat jávkame máŋgga 
guovllus. Dainna lágiin lea SOL.as erenoamáš ovddasvástádus sámi álbmoga ektui Norggas. 
 
2.2  Mihttomeriid joksan 
Oahppodiibmolohku lea njiedjan sulli 19%:ain 2006 jagi ektui. Lea unnit go leimmet bidjan 
mihttun. Lei mihttomearri 10 000 oahppodiimmu, muhto jovssaimet dušše 8 743d. 
 
2.2.1  SOL:a 2007:a doaibmaplána mihttomearit 
SOL:as lei mihttun 2007 jagi fállat oahpahusa: 
- sámi duojis 
- sámegielas  
- sámi guoskevaš fáttáin 
- unnit oasi eará fáttáin  
- mielbargiid oahpahusa SOL:a mieldbargiide 
 

Oahpahusa mihttomeriid joksan 87 daoimma bokte: 
- Duodji; 54 oahpporieggá  

- Sámegielas; 17 oahpporieggá 
- Oahpahus sámi kultuvrra guoski fáttain; 11 oahpporieggá 

- Oahpahus eará fáttain; 5 oahpporieggá 

- Mieldbargiid oahpahus NSR:a/SOL:a ii dollon 

Prošeaktabarggut: 
SOL:as lei mihttun oasálastit prošeavttain mat gusket rávisolbmuidoahpahussii, earret min 
dábálaš doaimmaid. 
Boaðus: 

SOL ii oasálastan prošeavttain 2007:as, danin go eai lean vuogas prošeavttat.  

 
Pedagogalaš ovdánahttin bargu: 
SOL:as lei mihttun joatkit bargguid ráhkadit ja buoridit oahppoplánaid. Ruhta addo 
jahkásaččat mearriduvvon doaibmasurggiide. SOL ozai doarjaga “Sámegiel’- ja kulturlávgun 
man bokte oahppá giela ja kultuvrra hálddašit. 
Boaðus: 

SOL ii ožžon doarjaga oahcamii. 
 

Ohcalan barggut: 
Ohcalan barggut leat čadnojuvvon erenoamáš oahppodoaimmaide maid SOL fállá 
ulbmiljoavkkuide geain lea váttis oasálastit dábálaš almmolaš- dahje eará 
oahpahusfálaldagain.  
Boaðus: 

SOL ii suitán čađahit dán prošeavtta váilevaš ekonomija geažil. 

 

 
III  Oahpahusdoaimmat  
 
1  OAHPPODIIMMUT  
 
SOL olahii 2007:as oktiibuot 8 743 oahppodiimmu (§19) (2006: 10 889): 
Oahppodiimmut oahpaheddjiin:      7 146 diimmu   
Oahppodiimmut oahpaheaddji haga:               1 597 diimmu 
 
  
2  DÁBÁLAŠ OAHPPORIEGGÁT –  

PROŠEAKTA 101 REHKETDOALUS 
  
SOL lea lágidan 87 dábálaš oahpporieggá (§ 19 ruðat). Oahpahussii lei  
várrejuvvon ru  601 299,-. 
 
 
Stádadoarjja oahpahussii 2007: 

Doarjja 1.- 4. kvartálai  ru 601 299,- 
Oktiibuot doarjja   ru 601 299,- 
 
Golut: 

Oahpaheaddjibálkádoarjja  ru  505 884,-    
Báikkálaš háldd. doarjja  ru    95 415,- 
Adnon oktiibuot   ru  601 299,- 

3 ERENOAMÁŠ ULBMILJOAVKKUT (§ 24-RUÐAT)  
 
Stádadoarjja 2006:is lei ru 250 530,- oahpahussii.  Lea adnon ru 250 530- erenoamáš 
ulbmiljoavkkuid oahpahussii. 
 
 
 

IV  Hálddahus 
 
1  HÁLDDAHUS 
 
SOL:a ja NSR:a čállingottit juogadeaba kanturásodaga boares Dearvvašvuođaguovddážis  
Ájastealli 3 Guovdageainnus. SOL ja NSR juogadeaba gievkkana, vuorkka/lanjaid, bassi, losit 
kanturneavvut ja smávit oktasaš bálvalusaid. 
 
1.1 Bistevaš virggit 
Oahpporektor:   Henrik P. Hætta  (100%) 
Oahpahusčálli   Johan Anders Somby (80%)  
 
Bassi:  Ii oktage virgáduvvon áigodagas 
 
1.2 Dárkkisteapmi 
Dárkkisteaddji:  Facta Revisjon Finnmark AS 

statsautoriserte revisorer  
 
 
2 ALMMOLAŠ DOARJAGAT HÁLDDAHUSSII –  

JA DOAIBMABOAÐUS 
 
2.1  Stáda doarjja 
SOL lea 2007:as ožžon stádadoarjaga  ru  948 850,-  oahpahussi ja háddahussii Stádabušeahta 
kap. 254 poasta 70 bokte. Doarjja gokčá osiid goluin oahpahussii, váldohálddahussii ja 
mieldbargiid oahpahussii.  
 
2.2  Filkkasuohkan-, suohkan- ja eará doarjagat 
Dasa lassin lea SOL ožžon oktiibuot ru. 363 985,- doarjaga suohkaniin, filkkasuohkaniin ja 
filkkavofoin mat galget gokčat hálddašeami ja mieldbargiid oahpahusa.  
 
 
2.3  Doaibmaboaðus 
2007 rehkedoallu čájeha ru. 28 234,08 vuolláibáhcaga.  
 
 

V  Ovddasteamit 
 
1 FÁSTA OVDDASTEAPMI 

1.1  Voksenopplæringsforbundet (Vofo) 
 
1.1.1  Jahkečoahkkin 2007 
Jagi 2006:a oahppodiibmologu vuoðul lei SOL:as vuoigatvuohta 2 áirasii Vofo 2007 
jahkečoahkkimii. Jođiheaddji Kirsti Guvsám ovddastii SOL:a 2007 Oahppolihtuid 
konfereanssas ja jahkečoahkkimis Sørmarkas 08.06.  
  
1.1.2  Joðiheddjiid čoahkkin 

• Jođiheaddji Kirsti Guvsám ovddastii SOL:a jođheddjiidčoahkkimis Sørmarkas 14.03. 
• Jođiheaddji Kirsti Guvsám ja nubbinjođiheaddji Per K. Grønvoll ovddasteigga SOL:a 
čoahkkimis Oslos 18.10. 

 
1.1.3  Tronlávdegoddi 
Oahppodepartemeanttas lei 2006/2007 nammadan Tron-lávdegotti, man bargu lei veardidit 
makkar váikkuhus oahppolihtuin lea ovttaskas olbmui, bargoeallimii ja servodahkii. Tron-
lávdegoddi finai Guovdageainnus 30.05. deaiva dihte SOL:as ja Sámedikki. Ulbmilin lei 
vuosttažettiin oahppat sámi rávisolbmuid oahpu birra, muhto maiddái digaštallat hástalusaid 
mat soitet boahtit ođđa rávisolbmuid-oahppolága olis. Nubbinjođiheaddji Per K. Grønvoll ja 
oahpporektor Henrik P. Hætta ovddasteigga SOL:a ea.e. logadallamiin. 
 
1.1.4  Čoahkkin Vofo váldočálliin 
SOL-stivra doalai diehtojuohkinčoahkkima Vofo váldočálliin Sturla Bjerkareiin Tron-
lávdegotti loahpparapportta birraOslos 05.12. 
 
1.2  Vofo filkkain  
SOL:as lea ovddasteaddji filkkavofoin eanaš filkkain gos mis lea doaibma. 
 
1.2.1  Finnmárkku Vofo  
• Oahpporektor Henrik P. Hætta lea váljjejuvon lahttun Vofo Finnmárkku stivrii áigodahkii 

2007-2009. 
• Oahpporektor Henrik P. Hætta ja oahppočálli Johan Anders Somby ovddasteigga SOL:a 

Jahkečoahkkimis Álttás 13.04. 
• Stivralahttu Berit Anna Gaup, oahpporektor Henrik P. Hætta ja oahppočálli Johan Anders 

somby ovddastedje SOL:a Čakčakonfereanssas Álttás 10.-11.11. 
 
1.2.2 Nordlándda Vofo 
• Sáltto sámesiebrre jođiheaddji Eivind Langaas ovddastii SOL:a Jođiheddjiid čoahkkimis 

ja Jahkečoahkkimis Boddoddjus 24.-25.03. 
 
2 BÁIKKÁLAŠ  SERVVIID JA EARÁ KURSALÁGIDEDDJIID 

GUOSSÁSTALLAN 
 
SOL:as lea ulbmilin doalahit buori oktavuoða min báikkálaš servviiguin, ja seammás ásahit 
oktavuoðaid sámiiguin ja sámiid servviiguin geat eai leat NSR:a miellahtut. 
 
2.1  NSR:a/SOL:a báikkálaš servviin guossástallan  
SOL ii leat suitán guossástallat báikkálaš servviid luhtte heajos ruhtadili geažil. Mii leat 
doalahan oktavuođa telefuvnna ja e-boastta bokte. 

3  NORGGA SÁMIID RIIKKASEARVI - NSR 
 
3.1  Riikkačoahkkin 
SOL:a  jođiheaddji Kirsti Guvsám ja nubbinjođiheaddji Per K. Grønvoll ovddasteigga SOL:a 
NSR:a 39. Riikkačoahkkimis  Boddoddjus 22. - 24.06. 
 
   

Doaimma veardideapmi 
 

NSR lea kultuvrralaš- ja politihkalaš organisašuvdna sámiide Norggas. SOL bokte 

doaimmaha NSR kultur- ja oahppobargguid sámiide Norggas. Lassi ulbmilin lea gilvit 

máhtolašvuođa sámiid ja sin dili birra álbmogii. 

 

SOL:as lea njiedjan 2007 oahppodiibmolohku 19%:ain 2006 ektui. Dát vuogádat ii leat 

buorre, ja boahtá váikkuhit boahttevaš 3-jagi doarjagiid. Eanas báikkálaš servviin lea unnon 

doaibma, ja earáin fas bissu doaibma seamma dásis. 

 

Stoltenbergga ráđđehus álggahii doarjjalasihemiin, muhto ii čuovvolan dainna 2007 

bušeahtas. Dat mearkkaša ahte oahpalihtuin eai nagot ovdánahttit rávisolbuidoahpahusa, ja 

midjiide váikkuha erenoamážit dat mii guoská sámiide. Muhto mii illudit go Sámediggi čájeha 

návccaid ja beroštumi ovddidit sámegiela ja kultuvrra gulahuvvon Sámfoandda 

reantoruđaiguin. Dat berre maiddái ávkin rávisolbmuidoahpahussii sámiide. 

 

Seamma positiiva jurdagat vuhttojit Tron-rapporttas “Læring for livet”, mas addojit 

cavgilaeamet boahtteáigge eaktodáhtolaš rávisolbmuidoahpahussii. Mii sámi bealis vuordit 

gelddolaš mielain oaidnindihte váldá go ođđa Láhka vuhtii sámi oahppolihtuid erenoamáš 

dárbbuid. Dat guoská ea.e. hivvodatgáibádusaide nugo galle miellahttoorganisašuvnna 

unnimusat galget oahppolihtus, unnimus diibmolohku jagis ja galle filkkalađđasa galget leat 

oahppolihtus. Sierra ortnegat sámi oahppoorganisašuvnnaide feretjit leat sámiid álgoálbmot 

statusa vuođul, mii álo lea stáda ovddasvástádus. 

 

SOL digaštallá olles áigge iežas saji oahpahusdoaimmaheaddjin sámi oahppobirrasis. 

Eaktudáhtolašvuohta, mii lea vuođđun min mállet rávisolbmuidoahpahusas, lea dávjá 

ovttaskas “viššalis-olbmuid” duohken jus galgá lihkostuvvat. Lea erenoamáš hearki unna 

sámi servvodagažiin, gos báikkálaš kursadoaimmat dávjá leat ovttaskas olbmo duohken. 

Danin lea deaŧálas sihkarastit ja nannet ráviaolbmuidoahpahusa sámi servodagas vai 

eanemus lági mielde olbmot ožžot fálaldaga oahppat samegiela, kultuvrra ja árbevirolaš 

máhtu. 

 

SOL giitá iežas báikkálaš servviid buori ovttasbarggu ovddas manna jagis. Seammás giitit 

VOX:a, filkkaid, suohkaniid, Vofoid filkkain ja eará ovttasbargiid doarjagiid ja ovttasbarggu 

ovddas! 

 Kirsti Guvsám    Per Kåre Grønvoll     

 Berit Anna Gaup  

leder     nestleder   

 styremedlem           

 
 

Guovdageaidnu suoidnemánu 01.b. 2008 
 
                          

 
 
________________________ 

Henrik P. Hætta 

oahpporektor 

Boks 266 
9521 GUOVDAGEAIDNU 

 
Tel:  78486222 

E-post: sol@nsr.no 


